MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 19

It-Tlieta, 17 t’April, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fil-4:38 p.m.

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela, l-Onor. Clayton Bartolo, l-Onor. Kristy Debono; l-Onor. Claudio Grech; l-Onor. Alex Muscat; u l-Onor. Rosianne Cutajar (sostituta tal-Onor. Julia Farrugia Portelli) kienu preżenti.

Kien hemm preżenti u anke ħa sehem fid-diskussjoni l-Onor. Jason Azzopardi.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru. 18 li saret fl-10 t’April 2018, ġew konfermati.

KORRISPONDENZA

Iċ-Chairman fakkar li, aktar kmieni wara nofsinhar, il-Membri tal-Kumitat kienu rċevew email mingħand is-Sur Tonio Montebello, Kap Eżekuttiv ta’ Wasteserv, fejn qal li l-informazzjoni mitluba lilu fil-laqgħa preċedenti kienet għadha ma ġietx miġbura. Huwa inkariga lis-Segretarja tal-Kumitat sabiex tibgħat tfakkar lis-Sur Montebello biex jibgħat din l-informazzjoni.

DISKUSSJONI DWAR IT-TALBA LI SARET MILL-MEMBRI TAL-OPPOŻIZZJONI GĦAL INVESTIGAZZJONI DWAR IS-SITWAZZJONI TAL-INGAĠĠ TA’ ĦADDIEMA FIL-WASTESERV MATUL IL-PERJODU JANNAR 2016 U ĠUNJU 2017, FLIMKIEN MAT-TALBA TAL-MEMBRI TAL-GVERN LI L-PERJODU TAĦT INVESTIGAZZJONI JIBDA MINN JANNAR 2010. (Kont.)
 
Il-Kumitat irriżuma d-diskussjoni mill-10 t’April 2018.

Fil-4:42p.m. ġie msejjaħ fil-Kamra tal-Kumitat is-Sur Joseph F. Caruana, Segretarju Permanenti fil-Ministeru għall-Ambjent, Żvilupp Sostenibbli u Tibdil fil-Klima, u wara li ngħata l-ġurament beda jagħti x-xhieda tiegħu.


Is-Sur Caruana ġie mitlub sabiex possibilment sal-laqgħa li jmiss tal-Kumitat jibgħat din l-informazzjoni:

· Jekk bejn Jannar 2016 u Ġunju 2017 kienx hemm talbiet għal ammonti supplimentari sabiex jitħallsu salarji, aktar minn dak ipprovdut fil-budget annwali ta' Wasteserv – mitluba miċ-Chairman;
· Lista tax-xogħlijiet li saru bejn Jannar 2016 u Ġunju 2017 mill-Marine, Storm Water and Valley Management Unit, kif ukoll lista tax-xogħlijiet li jsiru matul is-sena mill-istess unit – mitluba mill-Onor. Clayton Bartolo;
· Kemm għaddiet ħaddiema Wasteserv mal-parks u x'tip ta' arranġament jeżisti bejn Wasteserv u d-dipartiment – mitluba mill-Onor. Claudio Grech; u
· L-ammont ta' persons of trust li hemm f'Wasteserv li kienu approvati mis-Sur Caruana u l-proċess tal-għażla u tal-ħatra tas-Sur Manwel Micallef, Chief Officer Organisation  Development – mitluba mill-Onor. Jason Azzopardi.

Fis-5:54 p.m. is-Sur Caruana spiċċa jagħti x-xhieda tiegħu u ġie mitlub jirtira mill-Kamra.

Id-diskussjoni dwar dan is-suġġett kienet interrotta u baqgħet aġġornata.

Fis-5:56 p.m. iċ-Chairman aġġorna l-Kumitat għal nhar it-Tlieta, 24 t’April 2018, fl-4:30 p.m. bl-istess aġenda.

